
OLIY TA’LIM 
MUASSASALARIDA 

MULOQOT MADANIYATINI 
SHAKLLANTIRISH ORQALI 

VERBAL ZO‘RAVONLIKNI 
BARTARAF ETISH 

TEXNOLOGIYALARI
Oqmirzayeva Baxtigul Bahodir qizi

Namangan davlat universiteti tadqiqotchisi

Annotatsiya: Maqolada oliy ta’lim muassasalarida muloqot madaniyatini shakllantirish jarayonida verbal zo‘ravonlikni 
kamaytirish va uning oldini olish texnologiyalari ilmiy nuqtai nazardan tahlil qilinadi. Tadqiqotda pedagogik, psixologik 
hamda ijtimoiy yondashuvlar integratsiyasi asosida muloqot jarayonining samaradorligini oshirishga qaratilgan strategi-
yalar o‘rganilgan. Shuningdek, empirik ma’lumotlar asosida talabalar va pedagoglarning interaktiv muloqot jarayonidagi 
xatti-harakatlari, konfliktli vaziyatlarda muloqot madaniyatini qo‘llash mexanizmlari hamda verbal agressiya bilan bog‘liq 
ijtimoiy oqibatlar tahlil qilingan. Tadqiqot natijalari oliy ta’lim muassasalarida sog‘lom kommunikativ muhitni shakllantirish 
va muloqot madaniyatini rivojlantirish bo‘yicha amaliy tavsiyalar ishlab chiqishga imkon yaratadi hamda akademik-peda-
gogik faoliyat uchun yangi metodologik yondashuvlarni taklif etadi.

Kalit so‘zlar: verbal zo‘ravonlik, muloqot madaniyati, oliy ta’lim, pedagogik texnologiyalar, konfliktni boshqarish, interaktiv 
metodlar, talabalar xulq-atvori, ijtimoiy-psixologik yondashuv.
Abstract: The article scientifically analyzes technologies aimed at reducing and preventing verbal violence in the process 
of developing communication culture in higher education institutions. The study examines strategies for improving the 
effectiveness of communication through the integration of pedagogical, psychological, and social approaches. Based 
on empirical data, the behavioral patterns of students and teachers in interactive communication, the mechanisms of 
applying communication culture in conflict situations, and the social consequences associated with verbal aggression are 
analyzed. The research findings provide an opportunity to develop practical recommendations for enhancing communica-
tion culture and creating a healthy communicative environment in higher education institutions, as well as proposing new 
methodological approaches for academic and pedagogical practice.

Key words: verbal violence, communication culture, higher education, pedagogical technologies, conflict management, 
interactive methods, student behavior, socio-psychological approach.
Аннотация: В статье с научной точки зрения анализируются технологии снижения и профилактики вербального 
насилия в процессе формирования культуры общения в высших учебных заведениях. В исследовании на основе 
интеграции педагогических, психологических и социальных подходов изучены стратегии повышения эффек-
тивности коммуникативного взаимодействия. Также на основе эмпирических данных проанализированы пове-
денческие особенности студентов и преподавателей в интерактивном общении, механизмы применения куль-
туры общения в конфликтных ситуациях, а также социальные последствия, связанные с вербальной агрессией. 
Результаты исследования позволяют разработать практические рекомендации по развитию культуры общения 
и формированию здоровой коммуникативной среды в высших учебных заведениях, а также предлагают новые 
методологические подходы для академической и педагогической деятельности.

Ключевые слова: вербальное насилие, культура общения, высшее образование, педагогические технологии, 
управление конфликтами, интерактивные методы, поведение студентов, социально-психологический подход.

KIRISH
Oliy ta’lim muassasalari – bu nafaqat akademik bilimlar berish, balki shaxsning ijtimoiy, madaniy va axloqiy 

rivojlanishida muhim rol o‘ynaydigan ijtimoiy institutdir. Ushbu muassasalarda talabalarning muloqot madaniya-
tini shakllantirish pedagogik jarayonning ajralmas qismi hisoblanadi, chunki interaktiv muhitda yuzaga keladigan 
verbal zo‘ravonlik nafaqat individual psixologik salomatlikka, balki ta’lim jarayonining samaradorligiga ham 
sezilarli ta’sir ko‘rsatadi. Muloqot madaniyati, o‘z navbatida, shaxsning ijtimoiy o‘zini tutish qobiliyati, empatiya, 

konstruktiv fikr bildirish va konfliktni boshqarish ko‘nikmalarini o‘z ichiga oladi[1]. Shu bilan birga, verbal agres-
siya pedagogik jarayonning ijtimoiy va psixologik salomatligini tahdid qiladi, talabalar o‘rtasida qarama-qarshilik 
va ijtimoiy muhitning beqarorligiga olib keladi. 

MAVZUGA OID ADABIYOTLAR SHARHI
So‘nggi yillarda ilmiy tadqiqotlar muloqot madaniyati va verbal zo‘ravonlikning oliy ta’lim muassasalaridagi 

o‘zaro ta’sirini ko‘rsatmoqda. Xususan, muassasalarda ijtimoiy psixologik va pedagogik texnologiyalardan 
foydalangan holda interaktiv muhitni shakllantirishning samaradorligi bo‘yicha qator ilmiy izlanishlar mavjud. 
Masalan, L. Johnson va M. Smith (2020) o‘zlarining tadqiqotlarida talabalarning interaktiv seminarlar va guruh 
ishlari orqali muloqot madaniyati ko‘nikmalarini mustahkamlash, shuningdek, verbal agressiya darajasini 
sezilarli darajada kamaytirish imkoniyatlarini tahlil qilganlar[2]. Ularning natijalari shuni ko‘rsatadiki, pedagogik 
texnologiyalarning integratsiyasi va shaxsga yo‘naltirilgan metodik yondashuvlar nafaqat akademik bilimlarni 
oshiradi, balki ijtimoiy kompetensiyalarni rivojlantiradi. Muloqot madaniyatining shakllanishi jarayoni murakkab 
psixologik va pedagogik mexanizmlarga tayanadi. Bu jarayon talabalarning kommunikativ qobiliyatlarini rivoj
lantirish, konstruktiv tanqidni qabul qilish, emotsional intellektni oshirish va o‘zaro hurmatga asoslangan inter-
aktiv aloqalarni rag‘batlantirishga qaratilgan. Shu nuqtai nazardan, verbal zo‘ravonlik – bu muloqot jarayonidagi 
noxush va zararli fenomen bo‘lib, u shaxsiy va ijtimoiy darajada ijobiy ta’sirni cheklaydi.

Pedagogik amaliyotda verbal agressiyani aniqlash, unga qarshi texnologik choralarni ishlab chiqish va 
amalga oshirish muhim ilmiy va amaliy vazifa hisoblanadi[3]. Bugungi kunda oliy ta’limda muloqot madaniya-
tini shakllantirish texnologiyalari ikki asosiy yo‘nalishda rivojlanmoqda: birinchisi – pedagogik va psixologik 
asoslangan texnologiyalar, ikkinchisi – raqamli va interaktiv platformalarga asoslangan texnologiyalar. Peda-
gogik yondashuv talabalarni faol ishtirok etishga undovchi seminarlar, rolli o‘yinlar, konfliktli vaziyatlarni tahlil 
qilish va ijtimoiy treninglar orqali amalga oshiriladi (Brown, 2021).

Raqamli va interaktiv texnologiyalar esa talabalarni virtual muhitda muloqot madaniyatini mustahkamlash, 
onlayn debatlar va simulyatsiyalar orqali verbal agressiyani kamaytirish imkonini beradi. Muloqot madaniya-
tini shakllantirish orqali verbal zo‘ravonlikni bartaraf etish muammosi pedagogik va ijtimoiy nuqtai nazardan 
dolzarbdir. Shu bilan birga, bu masala oliy ta’lim muassasalaridagi psixologik iqlim va talabalar o‘rtasidagi 
ijtimoiy munosabatlarning sifatini oshirishga xizmat qiladi[4].

Tadqiqot shuni ko‘rsatadiki, verbal agressiyani kamaytirishning samarali usullari, jumladan, shaxsga 
yo‘naltirilgan pedagogik yondashuv, guruh ichida konstruktiv muloqotni rag‘batlantirish va ijtimoiy treninglar, 
nafaqat akademik muvaffaqiyatni, balki talabalar psixologik salomatligini ham yaxshilaydi. Shuning uchun 
ushbu maqolaning asosiy maqsadi oliy ta’lim muassasalarida muloqot madaniyatini shakllantirish orqali verbal 
zo‘ravonlikni oldini olish va bartaraf etish texnologiyalarini ilmiy asoslash, ularning pedagogik samaradorligini 
tahlil qilishdir. Bu jarayonda pedagogik, psixologik va ijtimoiy yondashuvlarning integratsiyasi, interaktiv va 
raqamli metodlarning qo‘llanilishi, shuningdek, talabalar va pedagoglarning o‘zaro munosabatlaridagi konstruk-
tivlik va empatiya ko‘nikmalarini rivojlantirishga alohida e’tibor qaratiladi.

Muloqot madaniyati va verbal zo‘ravonlik muammolarini o‘rganish bo‘yicha xalqaro ilmiy adabiyotlarda 
sezilarli izlanishlar mavjud bo‘lib, ushbu tadqiqotlar pedagogik va psixologik yondashuvlarning integratsiyasiga 
asoslangan kompleks tahliliy paradigmani taklif etadi. Jedan va hamkasblarining tadqiqotlari muloqot jara
yonining dinamik strukturasi va ijtimoiy kontekstini chuqur anglashga yo‘naltirilgan bo‘lib, ular muloqot madani-
yati kontseptsiyasini nafaqat lingvistik, balki ijtimoiy-psixologik kategoriya sifatida ham talqin etadilar. Jedan-
ning yondashuvi kommunikativ kompetentsiyaning asosiy komponentlari til, nuqtai nazar almashish, empatiya 
va konfliktni boshqarish ko‘nikmalarini pedagogik jarayonning markaziga qo‘yadi[5]. Ular muloqot madaniyatini 
shaxsning kognitiv va affektiv jarayonlari bilan bog‘liq murakkab tizim sifatida ko‘rib, verbal agressiyaning ildizla-
rini faqat to‘g‘ridan‑to‘g‘ri ifoda bilan emas, balki norasmiy muloqot strukturasi va ijtimoiy rollar bilan izohlashni 
taklif etadi.

Jedan tadqiqotida muloqot madaniyati shaxsning ijtimoiy kontekstga moslashuvi, konstruktiv fikr almashi
nuvi va ijobiy refleksiya orqali konfliktlarni oldini olish mexanizmlari bilan uzviy bog‘liq deb qaraladi. Boshqa 
tomondan, Ramirez va Frank ta’lim muhitida verbal zo‘ravonlik fenomenini keng spektrda tahlil qilib, bu 
hodisaning ta’lim jarayoni va shaxsning psixologik barqarorligiga ta’sirini chuqur ilmiy asosda ko‘rsatdilar. 
Ularning yondashuvi ijtimoiy dialoglar, guruh dinamikasi va raqamli kommunikatsiya platformalaridagi interaktiv 
jarayonlarni o‘zaro solishtiradi, shuningdek, verbal agressiyaning ko‘rinishlarini ijtimoiy va mediaviy kontekst 
orqali analiz qiladi[6].

Ramirez va Frankning tadqiqotlari shuni tasdiqladiki, verbal zo‘ravonlik faqat individual xatti‑harakat sifa-
tida emas, balki strukturaviy ijtimoiy sharoitlar va suhbatiy strategiyalar bilan bog‘liq kommunikativ fenomen 
sifatida ham o‘rganilishi lozim. Ular muloqot madaniyatini shakllantirishda empatik tinglash, multi‑modal 
muloqot metodlarini qo‘llash va guruh ichidagi ijtimoiy rollarni qayta ko‘rib chiqish orqali verbal agressiyani 

kamaytirish samaradorligini ko‘rsatdilar. Ikkala olim ham muloqot madaniyati va verbal zo‘ravonlik masalalarini 
o‘rganishda dialogga asoslangan yondashuvlarni ilgari suradilar. Jedanning konseptual modeli shaxsning ichki 
kommunikativ strukturasini, ya’ni til va empatiya o‘rtasidagi nozik muvozanatni o‘rganishga qaratilgan bo‘lsa, 
Ramirez va Frankning modeli tashqi kommunikativ kontekst jamiyat, guruh va raqamli maydonni tahlil qiladi. 
Bu ikki yondashuv ichki (shaxsning kommunikativ kompetensiyasi) va tashqi (ijtimoiy‑kommunikativ vaziyat) 
o‘zaro uzviy bog‘liq bo‘lib, oliy ta’lim muassasalarida muloqot madaniyatini shakllantirish bo‘yicha kompleks 
pedagogik texnologiyalarni ishlab chiqishda birlashtirilishi kerak[7].

Umuman olganda, adabiyotlar tahlili shuni ko‘rsatadiki, muloqot madaniyati faqat nazariy taxlil va konsep-
tual modellar orqali emas, balki amaliy pedagogik texnologiyalar orqali ham o‘rganilishi shart. Ayniqsa, verbal 
zo‘ravonlikni bartaraf etish pedagogik strategiyalarni shaxsning ichki kommunikativ tuzilmasi va ijtimoiy kontekst 
bilan bog‘lash orqali yanada samarali bo‘ladi. Jedan, Ramirez va Frank kabi olimlarning ilmiy izlanishlari peda-
gogik jarayonda muloqot madaniyatini shakllantirish mexanizmlarini yanada chuqur anglash va uni amaliy 
metodologiya bilan boyitishga xizmat qiladi.

TADQIQOT METODOLOGIYASI
Ushbu maqolada muloqot madaniyatini shakllantirish orqali verbal zo‘ravonlikni bartaraf etish jarayonini 

o‘rganishda integratsion pedagogik va psixologik metodlar ishlatildi. Tadqiqot metodologiyasi sifatida eksperi-
mental-analitik yondashuv, kuzatuv va interaktiv pedagogik texnologiyalar kombinatsiyasi asos bo‘ldi. Ekspe
rimental yondashuv talabalarning muloqot jarayonidagi xatti-harakatlarini tizimli ravishda o‘lchash va verbal 
agressiyaning darajasini baholash imkonini berdi, shu bilan birga interaktiv seminarlar, guruh muhokamalari va 
rolli o‘yinlar orqali muloqot madaniyati ko‘nikmalarini rivojlantirish texnologiyalari sinovdan o‘tkazildi. Kuzatuv 
metodi esa talabalarning real pedagogik vaziyatlarda o‘zaro munosabatlarini va konfliktli vaziyatlarga javob 
reaksiyalarini tahlil qilish orqali nazariy konseptlarni amaliyot bilan uzviy bog‘lash imkonini yaratdi. Shu bilan 
birga, psixologik testlar va surveylar orqali talabalar o‘rtasida empatiya, ijtimoiy ko‘nikmalar va konstruktiv fikr 
almashinuvi darajasi baholandi. Natijada, muloqot madaniyati va verbal zo‘ravonlikni kamaytirishga qaratilgan 
metodlar kompleks tizim sifatida bir-birini to‘ldirib, pedagogik jarayonning samaradorligini oshirdi.

Tadqiqot jarayonida oliy ta’lim muassasalarida muloqot madaniyatini shakllantirish orqali verbal zo‘ravon-
likni kamaytirishga qaratilgan metodlarning samaradorligi aniqlangan. Eksperimental va kuzatuv metodlari 
orqali talabalarning interaktiv muhitda o‘zaro munosabatlari tahlil qilindi va verbal agressiya darajasi sezi-
larli darajada pasaygani ko‘rsatildi. Interaktiv seminarlar, guruh muhokamalari va rolli o‘yinlar natijasida tala-
balar konstruktiv fikr almashish, empatiya va konfliktni boshqarish ko‘nikmalarini mustahkamladi. Psixologik 
testlar va surveylar orqali olingan ma’lumotlar shuni tasdiqladiki, integratsiyalashgan pedagogik va psixologik 
texnologiyalar talabalarda muloqot madaniyati komponentlarini rivojlantirish, verbal zo‘ravonlikni oldini olish 
va ijtimoiy muhitni barqarorlashtirishga sezilarli hissa qo‘shadi. Shu bilan birga, metodlarning kombinatsiyasi 
nafaqat akademik faoliyat samaradorligini oshiradi, balki talabalar psixologik barqarorligi va ijtimoiy ko‘nikma-
larini ham rivojlantiradi.

TAHLIL VA NATIJALAR
Muloqot madaniyati va verbal zo‘ravonlikni kamaytirish masalasi xalqaro ilmiy hamjamiyatda faol 

muhokama qilinayotgan mavzulardan biridir. Jedan va Ramirez hamda Frank o‘rtasidagi ilmiy polemika aynan 
muloqot madaniyatining shakllanishi jarayonida ichki va tashqi kommunikativ omillarning ahamiyatini talqin 
qilishga qaratilgan. Jedan muloqot madaniyatini shaxsning ichki kommunikativ strukturasiga, ya’ni til, empatiya 
va kognitiv refleksiya bilan bog‘liq nozik muvozanat sifatida ko‘rishni taklif etadi va verbal agressiyani kamay-
tirish uchun shaxsning psixologik kompetentsiyasini rivojlantirishni asosiy strategiya deb hisoblaydi[8]. Unga 
ko‘ra, pedagogik jarayonlarda shaxsga yo‘naltirilgan yondashuv va interaktiv metodlar orqali talabaning ichki 
kommunikativ resurslarini rivojlantirish verbal zo‘ravonlikni samarali tarzda bartaraf etadi.

Boshqa tomondan, Ramirez va Frank bu yondashuvni tashqi kommunikativ kontekstni еtarli darajada 
hisobga olmaydi, deb tanqid qiladi[9]. Ularning fikricha, oliy ta’lim muassasalari sharoitida verbal agressiya 
faqat individual shaxsning ichki kompetentsiyasi bilan emas, balki guruh dinamikasi, ijtimoiy munosabatlar va 
raqamli interaktiv muhit orqali ham shakllanadi. Shu sababli, pedagogik texnologiyalarni ishlab chiqishda tashqi 
kommunikativ faktorlarga, xususan, talabalar o‘rtasidagi ijtimoiy aloqalar, guruh ichidagi ijtimoiy rollar va inter-
aktiv platformalardagi muloqot strukturasi hisobga olinishi kerak, deb ta’kidlaydilar.

Jedan va Ramirez hamda Frankning pozitsiyalari o‘rtasidagi bahs muloqot madaniyatini shakllantirish 
jarayonining ikki darajada ichki (shaxsiy) va tashqi (ijtimoiy) komponentlarini birlashtirish zarurligini ko‘rsatadi. 
Shaxsiy kompetentsiya va ijtimoiy kontekst o‘rtasidagi uzviy bog‘liqlik pedagogik amaliyotda metodik еchimlar 
ishlab chiqishda asosiy tamoyil sifatida qabul qilinadi[10]. Xususan, Jedan tomonidan ilgari surilgan shaxsga 

yo‘naltirilgan interaktiv metodlar va Ramirez va Frankning tashqi kontekstga e’tibor qaratgan yondashuvlarini 
uyg‘unlashtirish orqali oliy ta’lim muassasalarida verbal zo‘ravonlikni oldini olish va muloqot madaniyatini shakl
lantirishning samarali mexanizmlari yaratiladi. Natijada, ilmiy polemika shuni ko‘rsatadiki, verbal agressiyani 
kamaytirish nafaqat individual pedagogik yondashuv va psixologik kompetentsiya bilan, balki guruh dinami-
kasi va ijtimoiy interaktiv kontekstni hisobga olgan integratsiyalashgan texnologiyalar orqali amalga oshirilishi 
mumkin. Bu esa oliy ta’lim muassasalarida muloqot madaniyatini barqaror va samarali rivojlantirishga xizmat 
qiladi.

XULOSA VA TAKLIFLAR
Ushbu maqolada oliy ta’lim muassasalarida muloqot madaniyatini shakllantirish orqali verbal zo‘ravonlikni 

oldini olish va bartaraf etish texnologiyalari ilmiy asosda tahlil qilindi. Tadqiqot natijalari shuni ko‘rsatdiki, verbal 
agressiya nafaqat individual psixologik salomatlikka, balki pedagogik jarayonning samaradorligiga ham sezi-
larli ta’sir ko‘rsatadi, shu sababli muloqot madaniyatini rivojlantirish talabalarning ijtimoiy kompetensiyalarini 
mustahkamlash va konfliktli vaziyatlarni konstruktiv hal qilish uchun zarurdir.

Adabiyotlar tahlili Jedan va Ramirez hamda Frankning ilmiy ishlari asosida muloqot madaniyatini ichki 
(shaxsiy kompetentsiya) va tashqi (ijtimoiy-kontext) komponentlari bilan uyg‘unlashtirish zarurligini ko‘rsatdi. 
Bu ikki yondashuv pedagogik texnologiyalarni ishlab chiqishda hamda talabalarda empatiya, konstruktiv fikr 
almashinuvi va guruh ichidagi interaktiv muloqot ko‘nikmalarini rivojlantirishda asos bo‘ldi. Metodologik jihatdan 
eksperimental-analitik yondashuv, kuzatuv, interaktiv seminarlar, rolli o‘yinlar va psixologik testlar kombinat-
siyasi orqali verbal agressiyaning darajasi aniqlanib, muloqot madaniyatini shakllantirishning samaradorligi 
tasdiqlandi.

Natijalar shuni ko‘rsatdiki, integratsiyalashgan pedagogik va psixologik texnologiyalar nafaqat akademik 
faoliyat samaradorligini oshiradi, balki talabalar psixologik barqarorligi va ijtimoiy ko‘nikmalarini mustahkam-
lashga xizmat qiladi. Umuman olganda, oliy ta’lim muassasalarida muloqot madaniyatini shakllantirish orqali 
verbal zo‘ravonlikni kamaytirish texnologiyalari pedagogik amaliyotning dolzarb yo‘nalishi sifatida ilmiy va 
amaliy ahamiyatga ega. Tadqiqot natijalari pedagoglar va ta’lim muassasalari rahbarlari uchun muloqot madani-
yatini rivojlantirish, konfliktlarni oldini olish va talabalarning ijtimoiy-psixologik rivojlanishini qo‘llab-quvvatlash 
bo‘yicha aniq tavsiyalarni belgilashga imkon yaratadi. Shu bilan birga, maqola mavzusi oliy ta’lim pedagogikasi, 
psixologiyasi va ijtimoiy muhitni boshqarish sohalarida yangi ilmiy yo‘nalishlar ochishga xizmat qiladi.

